
  ھهندێک بيرەوەريی خۆم

  )٥ئهم کهسايهتييانهی بۆکانم چۆن ديون؟ (بهشی 

  

  .  محهممهد ئهشعهری١٤

کاک محهممهد تهمهنی چهند ساڵێک له من زياتر بوو. کوڕە ھهژارێک، که به ھيممهت و به زەحمهت 
دەرسی خوێند بوو وخۆی پێ گهياندبوو. ئهوەندەی لهبيرم بێت سا%نێکی زۆر لهگهڵ کاک عهلی زيايی 

بهرەو  و کاک عومهری قزڵجی دۆست بوو و پێکهوە به ناوشاردا پياسهيان دەکرد. به%م درەنگتر که
سياسهت چووبوو، دۆستی ديکهی گرتبوون و کهمتر لهگهڵ ئهوان دەبينرا. ئهوی ڕاستی بێت، نازانم 

گۆڕانکاريی ژيان و ئاوێتهبوونی لهگهڵ سياسهت کهی و چۆن و له ژێر کارتێکهريی چ کهس و 
ردبوو که کهسانێکدا ڕوويدا به%م بێگومان پێگهی چينايهتييهکهی دەوری لهوەدا بينيبوو و وای لێک

ھۆگری دادپهروەری و يهکسانی بێت. دەزانم قانعی شاعيری لهبير بوو که له سهردەمی کۆماری 
کوردستان دا بۆ ماوەيهک لهبۆکان ژيابوو و زۆرجاران باسی لێوە دەکرد. ئايا بيرەوەرييهکانی ئهو 

  نازانم.  سهردەمه له سهر ڕێبازی سياسهتی ڕاگرتبوو يا چ ھاندەرێکی ديکه کاری تێکردبوو، 

) دا لهگهڵ گهلێک مامۆستای قوتابخانهکانی ١٩٦٣( ١٣٤٢من کاتێک له نزيکهوە ناسيم که له ساڵی 
موکريان به تايبهت مهھاباد، ئێمهش تهبعيد کراين. باسی ئهو تهبعيد کرانه درەنگتر دەنووسم. وەک 

ێزرانهکه: ئهو و مامۆستای خهڵکی بۆکان، ئێمه سێ کهس بووين که کهوتبووينه بهر شهپۆلی ڕاگو
کاک عهبدولواحيدی سهعيدی و من. ئهوان له بۆکان مامۆستا بوون و من له دەوروبهری سهقز. کاک 

محهممهد کهوتبووە شاروچکهی "دليجان" ی سهر به شاری 'مهحهل=ت' له سهر ڕێگای تاران بۆ 
  ئيسفهھان. کاک عهبدولواحيد ھهڵدێرابووە قهزوێن و منيش فڕێدرابوومه ئهراک. 

ئهو، جارێک ھات بۆ ئهراک بۆ Aم، به%م من گهڕال بووم و زياتر دەچووم بۆ Aی ئهو. جارێکيش 
   1پێکهوە لهگهڵ ئهو و کاک عهبدولواحيد بۆ گهڕان چووينه ئيسفهھان.

کاک محهممهد ئهرکی سهرشانی له ئێمه قورس تر بوو و ھهميشه له خهمی کهس وکاريدا بوو که له 
ۆيهش ھهوڵی گهڕانهوەی بۆکانی دەدا، به%م کێ گوێی بۆ ئهو و ئێمه شل بۆکان مابوونهوە، ھهرب

دەکرد! ڕۆژێکيان چووم بۆ Aی، گوتی کابرايهکی بازاڕيی خهڵکی دليجان گوتوويهتی ئهو مامۆستايه 
سوننيه، بۆ دەبێ لێرە دەرس به منداڵی ئێمه بڵێتهوە. ئهوە دەرفهتێکی چاکه، شکايهتێک بنووسه و ناوی 

                                                             

1
لهو سهفهرەدا به ھهڵکهوت توشی نهمر 'طه اقل الط=ب' بووين که لهوێ، کاری دەکرد يا دەورەی  سهربازيی دەبينی.  

مهA  ٥٧چ مرۆڤێکی لێھاتوو، چ ڕۆحێکی گهورە. دوای شۆڕشی ساڵی  - ڕۆژێکی تهواو پێکهوە بووين
اگرت و  پاشان ئيعداميان کرد، ئهو چهپکه گوڵه، جينايهتکارەکانی ئێران کاک تهھايان چهند ساڵ له زيندانی ئێڤين ڕ

 ھهروا سووک و ھاسان ھهڵوەری. يادی بهخێر بێت



کهسيشی لهخۆتهوە لێ زياد بکه و بڵێ ئهو کابرا سوننيه نابێ لێرە بمێنێت، جا ھهر له  ١٢کهس  ١٠
  ئهراکهوە بينێرە بۆ ئيدارەی فهرھهنگی دليجان.

که چوومهوە ئهراک، دانيشتم و دەستم کرد به عهريزە نووسين! ھهر له شاوە تا وەزير و وەکيل و 
و دليجان نامهم بۆ ناردن. نووسيبووم ئێوە چۆن  وەزاڕەتی فهرھهنگ و ئيدارەی فهرھهنگی مهحهل=ت

وێراوتانه له بن گوێی حهزرەتی مهعسوومهی قوم دا، سوننيهکی لهعينی واوا بکهنه مامۆستای 
منداڵهکانمان که لهڕێيان Aبدات و کافريان بکات! ئيتر لهو شتانه زۆر. ئينجا نووسيم ئهگهر له ماوەی 

و پاکی نهکهنهوە، دووکان و بازاڕ دادەخهين و چی و چی  ھهفتهيهکدا ئهو مهلعوونه ڕانهگوێزن
  دەکهين. ئيمزا، الحقير فOن و کهربهAيی فيسار و حاجی کێ و مهشهدی کێ!

ڕۆژی جومعهی دوايی چوومهوە بۆAی. گوتی ھهتيو ئهوە چيت کردووە؟ ڕەئيسی فهرھهنگ بانگی 
ت، ئێستا وەرە با بتنێرم بۆ ھهر شارێک کردووم گوتوويهتی تۆ پێشتر داوات کردبوو لێرە رابگوێزرێي

پێت خۆشه جگه له کوردستان. دەيگوت گوتوومه نهخێر پهشيمان بوومهتهوە ئێستا نامهوێت بڕۆم! 
دەيگوت ڕەئيسی فهرھهنگ کهوتبووە پاڕانهوە نهخێر به کێ و کێ من رازيم، تهنانهت ئهگهر بتهوێ 

، بابه وەڵO بيل= ناتوانم بتنێرمهوە کوردستان، ئهوە دەتنێرمه خودی تاران! له من ئيسرار ولهو پاڕانهوە
له دەستی مندا نييه، ھهرکوێيهکی ديکهت دەوێ دەتدەمێ، ئاخری به Aلووتێکهوە قهبووڵم کرد بچمه 

تاران که ھهفتهيهک پێشتر دەيگوت مهحاڵه و ناگونجێت!  کاک محهممهد له ماوەی چهند ڕۆژدا به بێ 
تاران و له ڕۆژھه%تی شارەکه ناوچهی کۆکاکۆ% دامهزرا! موعجيزەی تهشريفاتی ئيداری، نێررايه 

حهزرەتی مهعسوومه بوو يا قهڵهمی منی نامهعسووم، يا بيری تيژی کاک محهممهد، ئيتر خوا 
  دەزانێت! 

دوای ساڵێک منيش له ئهراکهوە ڕاگوێزرامه "شهھر ڕەی" و ماڵم له تاران گرت.  زۆر ھهفته 
ماڵيان و سهرودڵم دەگرتن. ھاوسهری کاک محهممهد، ملووک خانمی ڕۆژانی ھهينی دەچوومه 

ھۆشمهند خهڵکی سهقز و خزمی ئێمه بوو، خانمێکی جێگهی ڕێز. لهو سا%نهدا زۆری زەحمهت بۆ 
کێشام. ئهودەم تاقه يهک منداڵيان بوو. جارێکيان ڕاگهيێنرابوو مامۆستايانی قوتابخانهکانی تاران 

ی مهجليسی شوڕا له مهيدانی بهھارستان کۆببنهوە. من چووم. کاک اعتصاب بکهن و له بهر دەم
محهممهديش کوڕەچکۆلهکهی له باوەشدا، ھات. خهڵک کهم به دەم بانگهوازەکهوە ھاتبوون و زياتر 

مامۆستايانی کوردی تاران ھاتبوون! چووين بۆ بهردەرگای وەزاڕەتی فهرھهنگ لهو نزيکانه، 
  نهبوو لهبهر ئهوەی خهڵکهکه کهم ھاتبوون.ھهندێک ھهراھهراشمان کرد، ھيچ 

کاک محهممهد لهگهڵ نهمر سهروان عهبدوڵO ئهفشين فهرماندەی دواتری "ھێزی بهيان" ی حزبی 
ديموکراتی کوردستانی ئێراندا دۆستايهتی و ھاتوچۆی ھهبوو. ئهويش ئهودەمانه له تاران دەژيا، 

وەرگرت و له سهردەمی پهھلهويدا بوو به گروھبانی ئهرتهش بوو و دەرسی دەخوێند تا ديپلۆمی 
ئهفسهر. کاک محهممهد دەوری بينی له ڕاکێشانی ئهفشينی نهمر بهرەو سياسهت. وابزانم ئهودەم 

ناسناوی شتێک بوو وەک عهرب زادە، که دواتر گۆڕی کردی به ئهفشين. منيش چهندجارێکم بينيبوو 
وتبوو ئهوە ئهنوەر نييه جهوھهرە ھێندە توند و و سووکه دۆستايهتييهکمان ھهبوو، به کاک محهممهدی گ

  تيژە! 

دوای ماوەيهک کاک محهممهد گهڕايهوە بۆکان و من ھاوينان که دەچوومهوە بۆکان دەمديت. 
ھاتوچۆمان گهرم وگوڕ بوو. شيعر و چيرۆک و بابهتی کورديمان دەست بکهوتايه دەماندا به يهکتر. 



ارە سرخ" يان له تاران پێدام، له ھاويندا بردمنهوە بۆکان و چهند ناميلکهيهکی "ست ١٣٥٢ھاوينی ساڵی 
لهوێ دام به چهندکهس خوێندياننهوە، يهکيان کاکم بوو و ئهويتر کاک محهممهد، ناوی کهسهکانی ديکه 

  ناھێنم. ھهر ئهو ناميلکانه بوونه ھۆی گيرانم له پايزی ئهو ساڵهدا. 

هختهوەرم که ھيچکهس به شوێن مندا نهگيرا. کاتێ له زيندان ناوی ھيچ کهسێکم نهدرکاند و بهوە ب
دايکم له زيندانی قزل قهلعه لهگهڵ نهمر قادری سالمی دا ھاته چاوپێکهوتنم، له کاتی ماچ کردنيدا به 
  بن گوێيمدا سرتاند و گوتم ناوی کهسم نهبردووە. ئهو ھهواڵه گهيشتبووەوە گوێی کاک محهممهديش. 

دا کاک محهممهد له بۆکان گهلێک ھهڵسووڕاو بوو، گهرچی من  ١٣٥٧له ماوەی ڕاپهڕينهکانی ساڵی 
لهبۆکان نهبووم به چاو بيبينم، به%م دەمبيستهوە له خۆپيشاندان و کۆبوونهوەی مزگهوت و ساڵۆنی 

ی بهيانی تهلهفونيان بۆکردم لهخهو ھهستام  ٢دەبيرستاندا چاAکی زۆری دەنواند. شهوێکيان سهعات 
وتی من له "جهمعييهتی زەحمهتکێشان" ەوە تهلهفون دەکهم ھهندێک کۆرسمان کاک محهممهد بوو. گ

بۆ Aوەکان داناوە دەمهوێ تۆ دەرسی مێژووەکهی بڵێيهوە. گوتم باشه جا بۆ بهم بهيانی زووە، گوتی 
دەبێ بهرنامهکان ئهمشهو ڕێک بخرێن و تهوا بێت. دواتر بهشداريی يهکهم دانيشتنم کرد و برادەرێکی 

م له تهورێزەوە ھێنا دەرسی فهلسهفه بڵێتهوە. به%م کابرا توودەيی بوو و جهمعييهت يا ئازەريش
کۆمهڵهی زەحمهتکێشانيش مائۆئيست! دانوويان پێکهوە نهدەکو% و وابزانم کۆرسهکه وەستێنرا يا خود 

  ئێمه وەAنراين و کهسانی ديکهيان بۆ کارەکه دۆزييهوە.

بۆکان خوێندەوە که  –ريی کهسێکم له سهر ماڵپهڕی ڕۆژھه%ت لهم يهک دوو ساڵهی داوييدا بيرەوە
بهداخهوە ناوی نووسهرەکهيم لهبير نهماوە. نووسهر، قوتابی کاک محهممهد ببوو و باسی ھهڵوێست 
گرتنی سياسی و دڵسۆزيی و پهيوەندی چاکی ئهوی لهگهڵ قوتابييهکان کردبوو. کاتێ ئهو Aيهنهی 

م له کاک محهممهد، دەگهمه ئهنجامی ئهوەی که ئهو نهمرە له عهينی ژيانی دەخهمه پاڵ ناسياويی خۆ
ھێمنی و بێدەنگيدا بورکانێکی خهبات و شۆڕش بوو و ئهوەندەی بزانم يهک له کوڕەکانيشی له ڕێگهی 

  گهل دا شهھيد بوو. ياديان بهخێر بێت!

د بۆ ئيدارەی کوللی ئهو بهڵگهيهی خوارەوە، نامهيهکه سهرۆکی ئيدارەی فهرھهنگ و ئهوقافی مهھابا
فهرھهنگی ئوستانی ئازەربايجانی ڕۆژئاوا له ورمێی نووسيوە و داوای کردووە قهباڵهيهک که کاک 

محهممهد له Aی ئهوانی داناوە بنێرنهوە بۆی. من نامهکهم لهمێژ ساڵه له Aيه و وابزانم کاتێ دەچووم 
 و داواکارييهک.  بۆ ورمێ کاک محهممهد پێيدام بيبهم بۆ ئيدارەی کولل بۆ کار

وێدەچێت بۆ وەرگيران له دانشسهرای عهشايری شاری ورمێ که له شوێنی دانشسهرای کهشاوەرزی 
ورمێ و بهگشتی بۆ Aوانی کورد دامهزرا بوو، زامنی مڵکييان له کاک محهممهد وەرگرتبێت که 

ساڵ وەک مامۆستای قوتابخانه کار بکات.  ٣مهجبوور بێت دوای تهواو بوونی خوێندنهکهی Aی کهم 
نامهکهدا، ئيدارەی فهرھهنگی مهھاباد (ديارە له سهر داوخوازيی فهرھهنگی بۆکان) به ورمێی  له

ڕاگهياندووە که ماوەی سێ ساڵهکه کۆتايی ھاتووە و پێويسته سهنهدی ماڵهکه ئازاد بکرێت و 
بنێررێتهوە بۆ خاوەنی واته کاک محهممهد. به حيسابی ڕێکهوتی نامهکه، دەبێ کاک محهممهد له 

] دا خوێندنی دانشسهرای عهشايهری ورمێی تهواو کردبێت و به ١٩٥٩[ ١٣٣٨زی ساڵی پاي
مامۆستايی وەرگيرابێت. وا بزانم ماوەی خوێندن له دانشسهرای عهشايريش وەک دانشسهرای 

  کهشاوەرزی و موقهددەماتی، دوو ساڵ بوو. 



  ناوی بنهماڵهيی کاک محهممهد، "ئهشعهری قورئان" بوو.  

  هڵگه نامهکهيه:ئهوە کۆپی ب

 

 

  
 

  

 

 

 


